
				এই পাতাটির মুদ্রণ সংশোধন করা প্রয়োজন। 
মহারাজ দলিপ সিংহের পরিণাম । (Y
হইবে, তখন ধেন আমার অবস্থার বিষয়ে বিশেষ মনোযোগ দেওয়া হয় । এবং আমার পূর্বপদ ও বর্তমান অবস্থার বিষয়ে বিশেষ বিবেচনা করিয়া যেন তদুপযোগী কোন স্তায় বন্দোবস্ত করা হয়।” ইহার প্রত্যুত্তরে মহারাজ জ্ঞাত হইলেন যে, “ভারতীয় রাজসভা ভারতবর্ষ হইতে মহারাজের ও র্তাহার পরিবারগণের নিমিত্ত বৰ্ত্তমানে ও ভবিষ্যতে সন্ধিধারা নির্দিষ্ট বৃত্তি কিরূপভাবে বিভক্ত হইবে তাহা মহারাজকে জানাইয়া জ্ঞাত করাইবেন এবং সন্ধিধারানুসারে তঁহার ইচ্ছামত বাসস্থান সম্বন্ধে যে প্ৰতিবন্ধক ছিল, তাহা হইতে তিনি মুক্ত হইলেন।” *
ভয়ঙ্কর সিপাহী-বিদ্রোহে ভারতরাজ্য বিপন্ন, এই কু-সমাচার ইংলণ্ডে পৌছিল। দলিপসিংহ সংবাদ পাইলেন যে, ফতেগড়স্থ তাহার বাসস্থান বিদ্রোহিগণ কর্তৃক ভস্মীভূত ও লুষ্ঠিত হইয়াছে। ইংলণ্ডে অল্পকাল অবস্থান করিবেন বলিয়া মহারাজ তাহার যাবতীয় মূল্যবান সামগ্ৰী ফতেগড়ে রাখিয়া আসিয়াছিলেন। নিষ্ঠুর সিপাহীগণ ইহার রক্ষকগণকে বিনষ্ট করিয়া সমুদয় সম্পত্তি লুণ্ঠন করিয়াছে শুনিয়া, মহারাজ সাতিশয় দুঃখিত হইলেন ।
১৮৫৭ খৃষ্টাব্দের ডিসেম্বর মাসের উনবিংশ দিবসে মহারাজ দলিপ সিংহ লেগিনের শিক্ষাধীন তা হইতে মুক্ত হইলেন এবং তিনি ভারতীয় রাজসভা কর্তৃক স্বীয় অবস্থার বিষয় পৰ্য্যালোচনা করিতে আদিষ্ট হইলেন । ১৮৫৯ খৃষ্টাব্দের মে মাসের ২০শে তারিখে লর্ড ষ্ট্যানলি মহারাজকে জ্ঞাত করাইলেন যে, “ইংরাজ আইন অনুসারে তিনি সাবালক হইলে, ব্রিটিশ গবৰ্ণমেণ্ট তাহার বৃত্তি বাৎসরিক ২৫ ০০০ পাউণ্ড বা সাৰ্দ্ধ দুই লক্ষ টাকা হারে নিৰ্দ্ধিারিত করিবেন।” জুন মাসের ৩রা তারিখে মহারাজ ইহার প্রত্যুত্তরে জিজ্ঞাসা করিলেন “এই বৃত্তি কি তঁহার জীবনকাল


	বরাদাকান্ত মিত্ৰ-প্ৰণীত শিখযুদ্ধের ইতিহাস।

